Aitor Etxarri Pellejero jaunak galdera egin du sustapen, Edizio eta Teknologia Berrien Atalak kulturaren arloan eginikoei buruz.

Legebiltzarreko Erregelamenduko 113.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2009ko urriaren 2ko 96. Nafarroako Parlamentuko Aldizkari Ofizialean.

ERANTZUNA

Nafarroa Bai parlamentu-taldeari atxikitako foru parlamentari Aitor Etxarri Pellejero jaunak galdera egin du jakiteko zein diren 2003tik herritarren kulturarekiko, kultur komunikazioarekiko eta kulturaren sustapenarekiko sentiberatasuna bultzatzeko Sustapen, Edizio eta Teknologia Berrien Atalak eginiko lanak (PES-270). Hona Vianako Printzea Erakundea-Kultura eta Turismo Departamentuko kontseilariaren erantzuna:

Vianako Printzea Erakundea-Kultura eta Turismo Departamentuko Sustapen, Edizio eta Teknologia Berrien Atala 2007tik existitzen da. Une hartatik gaur arte, herritarren kulturaren arloko sustapen, zabalpen eta sentsibilizazio lanak zenbait argitalpenen –liburuak eta aldizkariak– edizioa izan du ardatz Bestalde, artista nafarrak sustatzeko dokumentalak editatu dira, ataleko argazki-funtsak digitalizatu dira eta laguntzak eman dira sormen literarioko saria bezalako sariketak egin eta antolatzeko. Atala Vianako Printzea Erakundea-Kultura eta Turismo Departamentuaren webgunea gaurkotzeaz eta berrikusteaz ere arduratzen da.

Hori jakinarazten dizut, Nafarroako Parlamentuko Erregelamenduaren 192. artikuluan xedatutakoa betez.

Iruñean, 2009ko urriaren 26an

Vianako Printzea Erakundea - Kultura eta Turismo Departamentuko kontseilaria: Juan Ramón Corpas Mauleón

